
JAVNI RED I MIRJAVNI RED I MIR

Na području Kantona javni red i mir je narušen u deset slučajeva. U navedenim slučajevima intervenisali su policijski službenici i protiv

počinilaca prekršaja preduzeli zakonom predviđene mjere i radnje.

KRIMINALITETKRIMINALITET

ZenicaZenica

Dana 15.12.2025. godine, u 18,00 sati, u ugostiteljskom objektu u ulici Maršala Tita, od strane lica B.A., rođenog 1977. godine, iz Zenice,

upotrebom hladnog oružja-noža su u predjelu grudnog koša nanesene povrede licu Č.F., rođenom 1979. godine, iz Zenice, koje je

prevezeno u Kantonalnu bolnicu Zenica radi ukazivanja medicinske pomoći. Brzom intervencijom policijskih službenika lice mjesta je

osigurano radi vršenja uviđajnih radnji a lice B.A., koje je bilo u bjekstvu, je na području Kamberović polja locirano i lišeno slobode.

Službenici Odsjeka kriminalističke policije Policijske uprave I u okviru zavedene kriminalističke obrade nastavljaju sa aktivnostima na

dokumentovanju krivičnog djela “Ubistvo” iz člana 166. Krivičnog zakona FBiH a u vezi sa članom 28. (Pokušaj) Krivičnog zakona FBiH.

TešanjTešanj

Dana 15.12.2025. godine, u 07,15 sati, putem telefona u dežurnu službu Policijske stanice Tešanj se obratilo lice O.D., iz Tešnja, i tom

prilikom prijavilo da su u jutarnjim satima, u dvorištu porodične kuće u mjestu Oraš Planje, od strane nepoznatog lica upotrebom

vatrenog oružja nanesena oštećenja na putničkom motornom vozilu „VW Passat“, vlasništvo lica O.Š., iz Tešnja. Na mjestu izvršenja

krivičnog djela je izvršen uviđaj od strane uviđajne ekipe Policijske stanice Tešanj, čiji službenici poduzimaju daljnje aktivnosti na

dokumentovanju krivičnog djela "Izazivanje opće opasnosti“ i otkrivanju izvršioca istog.

BEZBJEDNOSTBEZBJEDNOST  SAOBRASAOBRAĆĆAJAAJA

Na području Kantona dogodilo se šest saobraćajnih nezgoda u kojim nije bilo povrijeđenih lica, dok je na vozilima nastupila materijalna

šteta.

